
Hayavadana Ashtakam

ಹಯವದನಾಷ್ಟಕಂ

ದಾಸಸ್ಯ ಮೇ ಶಿರಸಿ ಹಸ್ತಸಹಸ್ರಪತ್ರಂ
ಶ್ರೀಶಾರ್ಪಯೇಶ ವರದೇಶ್ವರ ವಾಜಿವಕ್ತ್ರ .
ವ್ಯಾಸಾದಿಮೂರ್ತಿಶತಶೋಭಿತ ಮೇ ಪ್ರಸೀದ
ಪಾಶಂ ವಿಖಂಡಯ ಭವಾಭಿಧಮಂಬಜಾಕ್ಷ .. 1..

ದಾಸಸ್ಯ ಮೇ ಶಿರಸಿ ಪಾದಲಸತ್ಸರೋಜಂ
ಶ್ರೀಶಾರ್ಪಯಾಽಽಶು ನಿಜಭೂಷಣಭೂಷಣಂ ತೇ .

ಆಶಾಂ ವಿನಾಶಯ ಭವತ್ಸ್ಮರಣಪ್ರತೀಪಾನ್
ದೋಷಾಂಶ್ಚ ದೂರಯ ಭವಾವ್ಯಯಮೇಽನ್ತರಂಗೇ .. 2..

ಸಂಸಾರದಾವಶಿಖಯಾ ಪರಿತಪ್ಯಮಾನಃ
ಸಂಸೇವಕಸ್ತವ ತುರಂಗಮತುಂಗವಕ್ತ್ರ .
ಸಂಶದ್ಧಮಧ್ವಹೃದಯಾಬ್ಜಗರಾಜಹಂಸ
ಕಂ ಸಾಧಯಾಮಿ ಶರಣಂ ವರದಂ ವಿನಾ ತ್ವಾಂ .. 3..

ಪಂಚಾತ್ಮಕಶ್ರುತಿನಿಗೂಹಕದಾನವೇಂದ್ರ-
ಪಂಚತ್ವದಾಯಕ ರಮಾಂಚಿತಪಾದಪದ್ಮ .
ಸಿಂಚ ತ್ವದಂಗಪರಿಪಾವಿತಪಾಪಭೇದ-

ಚುಂಚ್ವಂಘ್ರಿಪದ್ಮಪರಿಲಂಬಿಸುಧಾಪ್ರವಾಹೈಃ .. 4..
ನಾಹಂ ವೃಣೋಮಿ ತವ ಪಾದದಿನೇಶಸೇವಾಂ
ಮೋಹಾಂಧಕಾರನಿಕರಕ್ಷಯದಾಂ ವಿನಾಽನ್ಯತ್ .

ವ್ಯೂಹಂ ಸತಾಂ ಸಮವಲಂಬ್ಯ ಭವಚ್ಚರಿತ್ರ-
ವ್ಯಾಹಾರತೃಪ್ತಕರಣಂ ಕುರು ಕಿ ಬಹುಕ್ತ್ಯಾ .. 5..
ಕಿಂ ಬಂಧನೈಃ ಕಥಯ ಬಂಧುಜನೈರ್ಮುರಾರೇ
ಕಿಂ ಭಾರಭೂತಕಟಕಾದಿವಿಭೂಷಣೈರ್ವಾ .

ಅಂಭಸ್ಸು ಮಗ್ನಕರಣಸ್ಯ ಭವಾಂಬುರಾಶೇಃ
ಕಿಂ ಭಂಗಶೀಲಧನಭೂಭವನಾದ್ಯುಪಾಯೈಃ .. 6..
ಉತ್ಫುಲ್ಲಪದ್ಮದಲನೇತ್ರ ತುರಂಗವಕ್ತ್ರ
ರತ್ನೌಘಚಿತ್ರತಿಲಕಾರುಣಮಂಜುಲೋಷ್ಠ .

ಹಯವದನಾಷ್ಟಕಂ

ವಿಸ್ತೀರ್ಣವಕ್ಷಸಿ ವಿರಾಜಿತಭೂರಿಹಾರ
ವೃತ್ತಾತಿದೀರ್ಘಕರಕಂಚ ಕೃತಾಖಿಲಾರ್ಥ .. 7..

ಲಕ್ಷ್ಮೀನಿವಾಸ ತನುಕೋಮಲಮಂಜುಮಧ್ಯ
ಲಕ್ಷ್ಯತ್ರಿವಲ್ಯುದರನಾಭಿಸರಸ್ಸರೋಜ .

ರತ್ನಾಗ್ಯಮೇಖಲ ರಣಚ್ಚರಣಾಬ್ಜಭೂಷ
ಭೃತ್ಯಂ ವಿಲೋಕಯ ದಯಾದ್ರದೃಶಾಽನ್ವಹಂ ಮಾಂ .. 8..

ಇತ್ಯಷ್ಟಕೇನ ಹಯಕಂಧರಮಿಂದಿರೇಶಂ
ರಕ್ತಾತ್ಮಪಾದತಲರಂಜಿತದಿಕ್ಪ್ರದೇಶಂ .

ತತ್ಪಾದಪದ್ಮಕೃತಮಾನಸವಾದಿರಾಜ-

ಪ್ರೋಕ್ತೇನಯೋಽರ್ಚಯತಿ ತಸ್ಯ ಭವೇತ್ಪ್ರಿಯೋಽಸೌ .. 9..

ಇತಿ ಶ್ರೀಮದ್ವಾದಿರಾಜಪೂಜ್ಯಚರಣವಿರಚಿತಂ
ಹಯವದನಾಷ್ಟಕಂ ಸಮಾಪ್ತಂ .

ಭಾರತೀರಮಣಮುಖ್ಯಪ್ರಾಣಾಂತರ್ಗತ ಶ್ರೀಕೃಷ್ಣಾರ್ಪಣಮಸ್ತು .

